ფილიპე ესეს ძე მახარაძე
 
ფილიპე ესეს ძე მახარაძე დაიბადა ყოფილი ოზურგეთის რაიონის, ახლანდელი მახარაძის რაიონის, სოფელ ფაშარში. იგი ათი წლისა იყო, როცა მშობლებმა მიაბარეს ოზურგეთის სასულიერო სასწავლებელში. 1881 წელს ფ. მახარაძე გადადის თბილისის სასულიერო სემინარიაში. მოსწავლეთა გაფიცვაში მონაწილეობისათვის სემინარიიდან გარიცხვის შემდეგ, ფ. ე. მახარაძე შედის ვარშავის ვეტერიანრულ ინსტიტუტში. მაშინვე ვარშავაში იგი შედის სტუდენტთა მარქსისტულ წრეში. დაპატიმრებისა და საპყრობილეში პოლიციის საჯარო ზედამხედველობის ქვეშ.

1903 წელს ფ.ე. მახარაძე მონაწილეობას იღებს სოციალ-დემოკრატიული ორგანიზაციების კავკასიის პირველ ყრილობაში, სადაც შეიქმნა კავკასიის საკავშირო კომიტეტი, რომლის წევრადაც იგი არჩეულ იქნა.

ამხ. ფ.ე. მახარაძე ცარიზმის წლებში განიცდიდა დევნას თავისი რევოლუციური მოღვაწეობისათვის. თებერვლის რევოლუციამ მოუსწრო. ბოლშევიკური ბიურო ჰგზავნის აპრილის კონფერენციაზე, რომელიც შედგა პეტროგრადში. საქართველოში დაბრუნებისას ამხ. მახარაძე მონაწილეობას იღებს პარტიის სამხარეო ყრილობის მუშაობაში და შემდეგ შედის რ.კ.პ. (ბ) კავკასიის სამხარეო კომიტეტის შემადგენლობაში. 1918 წლის მაისის დამლევს, უკვე მენშევიკების ბატონობის დროს იმყოფება რა არარეგალურ მდგომარეობაში, სამხრეთ ოსეთით ფარულად გადადის ჩრდილო -კავკასიაში. შემდეგ კვლავ ბრუნდება საქართველოში არალეგალური მოშაობის საწარმოებლად. 1920 წლის ივნისში იგი ახერხებს გამგზავრებას მოსკოვში კომინტერნის მეორე კონგრესზე.

1921 წლის თებერვალში, საქართველოში საბჭოთა ხელისუფლების დამყარების შემდეგ, ამხ. ფ. მახარაძე ჩა,მოდის თბილისში. 

საქართველოში საბჭოთა ხელისუფლების არსებობის პირველ წლებში ამხ. მახარაძე ემხრობოდა ქართულ ნაციონალურ-უკლონიზმს, მაგრამ შეიგნო რა თავისი ღრმა შეცდომა, მან გასწყვიტა კავშირი ნაციონალ-უკოლონისტებთან, რომელთა ძირგამომთხრელ მუშაობას დასაწყიდიდანვე წარმართავდა კონტრევოლუციური ტროცკიზმი.

ამხ. ფ. მახარაძე 1921 წლის მარტიდან ივნისამდე იყო საქართველოს რევკომის თავმჯდომარედ, შემდგომ ზედიზედ მუშაობდა საქართველოს ცაკის თავმჯდომარედ, ა.კ. სფს რესპუბლიკის სახელმწიფო საგეგმო კომისიის თავმჯდომარედ, საქართველოს სახკომსაბჭოს თავმჯდომარედ. 1931 წლიდან დღემდე ამხ. ფ.ე. მახარაძე მუშაობს საქართველოს სს რესპუბლიკის ცენტრალური აღმასრულებელი კომიტეტის თავმჯდომარედ. ამავე დროს 1936 წლამდე _ ამიერ-კავკასიის ფედერაციის ლიკვიდაციამდე _ იგი იყო ა.კ. სფს რესპუბლიკის ცაკის ერთერთი თავმჯდომარე. ფ. ე. მახარაძე არის საქართველოს კ.პ. (ბ) ცენტრალური კომიტეტის ბიუროს წევრის სსრ კავშირის უმაღლესი საბჭოს დეპუტატი და სსრ კავშირის უმაღლესი საბჭოს პრეზიდიუმის თავმჯდომარის მოადგილე.

